
ЕДНА ЗАДАЧА ПОВЕЌЕ НАЧИНИ НА РЕШАВАЊЕ

Решавање на една задача на повеќе различни начини ни овозможува
задачата да ја согледаме од повеќе агли. Ова во некои случаи дава
можност задачата да се обопшти или пак да се состават нови задачи
слични на неа. Во оваа статија ќе разгледаме една таква задача за која ќе
понудиме четири различни начини на решавање.

Задача. Сума од 269 денари е платена со 70 монети од 2 и 5 денари. По
колку монети од секој вид се искористени при плаќањето?

Решение. Прв начин. Ако при плаќањето се користат само монети од 2
денари, тогаш со 70 монети ќе се плати сума 70 2 140  денари, односно
269 140 129  денари помалку. Овие 129 денари треба да ги платиме со
замена на определн број монети од 2 денари со монети од 5 денари.
Бидејќи при замена на една монета од 2 денари со монета од 5 денари
плаќаме 5 2 3  денари повеќе, треба да замениме 129 : 3 43 мнети од 2
денари со монети од 5 денари. Значи, за плаќањето на целата сума се
употребени 43 монети од 5 денари и 70 43 27  монети од 2 денари.
Навистина, 43 5 27 2 215 54 269      денари.

Втор начин. Ако при плаќањето се користат само монети од 5 денари,
тогаш со 70 монети ќе се плати сума од 70 5 350  денари, односно
350 269 81  денар повеќе. За плаќањето на овие 81 денар се иско-
ристени монети од 5 денари наместо монети од 2 денари. Бидејќи една
монета од 5 денари вреди повеќе 5 2 3  денари, треба 81: 3 27 монети
од 5 денари да ги замениме со монети од 2 денари. Според тоа, за плаќање
на сумата од 269 денари се употребени 27 монети од 2 денари и
70 27 43  монети од 5 денари.

Трет начин. Нека за плаќање на сумата од 269 денари се употребени x
монети од 2 денари и y монети од 5 денари. Тогаш од условот на задачата
го добиваме системот равенки

70,

2 5 269.

Од првата равенка добиваме 70x y  и  ако замениме во втората равенка
последователно добиваме

Сега 70 43 27x    , што значи дека за плаќањето се употребени 27
монети од по 2 денари и 43 монети од по 5 денари.

Четврт начин. Нека вредноста на мо-
нетата од 5 денари ја означиме со от-
сечката AB , а бројот на монетите од 5
денари го означиме со отсечката BC .
Тогаш сумата која е платена со монетите
од 5 денари е еднаква на плоштината на
правоаголникот ABCD чии страни се
отсечките AB и BC (цртеж десно). Понатаму, нека отсечката DE е
еднаква на вредноста на монетата од 2 денари, а отсечката EF е еднаква
на бројот на монетитие од 2 денари. Значи, плоштината на правоаголикот
DEFG е еднаква на сумата која е платена со монетите од 2 денари. Од
досега изнесенот имаме:

5AB  , 2DE  , 70AG  , 3EC  и 269ABCEFGP  .

Треба да ги определиме должините на отсечките BC (бројот на монетите
од 5 денари) и EF (бројот на монетите од 2 денари). Многуаголникот
ABCEFG го дополнуваме со правоаголникот CHFE и го добиваме пра-
воаголникот ABHG чија плоштина е

350ABHGP AB AG   .

Затоа
350 350 269 81CHFE ABHG ABCEFGP P AB AG P        .

Сега,
81 3CHFEP EC EF EF    ,

па затоа 81: 3 27EF   . Значи, за плаќање на сумата од 269 денари се
употребени 27 монети од 2 денари и 70 27 43  монети од 5 денари.

